
050118 Təhsildə sosial-psixoloji xidmət ixtisasının qısa təsviri 

Təhsildə sosial-psixoloji xidmət ümumilikdə psixoloji xidmətin bir sahəsi olub təhsil 

prosesi və onun subyektləri ilə bağlı problemlərin həllinə yönləndirilmişdir. Cəmiyyətin 

inkişafının zəruri komponentlərindən olan təhsildə psixoloji xidmətin tətbiqinin məqsədə 

müvafiqliyi hər bir uşağın fərdi xüsusiyyətlərinin, həyata yaradıcı münasibətinin inkişaf 
etdirilməsi tələbatı ilə müəyyənləşir. Bu peşə təhsil müəssisələrinin daha səmərəli fəaliyyətinin 

təhsilalanların psixikasının hormonik inkişafının təmin olunmasında, eləcə də baş verə biləcək 

ləngimə, yayınma və pozuntuların qarşısının alınmasında mühüm rol oynayır. İxtisas “İnsan-

insan” kateqoriyasına aiddir. Bu sahədə çalışan psixoloqlar güclü empatiya qurmaq bacarığına 
malik olmalı, həmçinin məsuliyyətli, çalışqan və səbrli olaraq, öz bilik və bacarıqlarını daim 
inkişaf etdirməyə, verilən problemlərin qeyri-standart həll yollarını tapmağı bacarmalıdırlar. 
Təhsildə psixoloji xidmətin məqsədlərindən irəli gələn bir sıra mühüm və təxirəsalınmaz vəzifə 

öhdəlikləri vardır: 
-Uşaqlarla iş zamanı hər bir yaş dövrünün potensial imkanlarının reallaşdırılmasını təmin 

etmək; 

-Uşaqların maraq, qabiliyyət, əyləncə, həyat planlarının gerçəkləşdirilməsində yardımçı 
olmaq və onların fərdi xüsusiyyətlərini üzə çıxarmaq; 

-Uşaq bağçasında, internatda, məktəbdə və s. uşağın normal inkişafı üçün əlverişli 
psixoloji mühit yaratmaq, büyüklər və yaşıdları ilə kommunikativ münasibətlərin qurulmasına 
çalışmaq. 

-Profilaktik və korreksiyaedici işin təşkili; 
-Psixoloji yardıma ehtiyacı olan uşaqlara dəstək.  

Bu ixtisasda təhsil alan tələbələr məzun olduqda aşağıdakı İxtisasla bağlı ümumi və peşə 

kompitensiyalarına yiyələnirlər: 

-İnsanlarla ünsiyyət bacarığı; 
-Empatiya qurmaq bacarığı; 
-Səbrili olmaq; 

-Daim özünüinkişafda olmaq; 
-İnsan psixologiyasına bələd olmaq; 

-Dinləmə bacarığı; 
-Müşahidə qabiliyyəti və analiz etmə; 

 -Konfliktalogiyaya bələd olmaq; 

-Müəllim-Şagird-valideyn üçbucağında empatiya qurmağı bacarmaq.  
İxtisas üzrə təhsil proqramının normativ mənimsəmə müddəti 4 ildir. 

 


